Fondaciju posjetili polaznici studija o genocidu i holokaustu

Grupa od trideset pet polaznika studija o genocidu i holokastu, koji je organizovan pri Institutu za istraživanje zločina protiv čovječnosti i međunarodnog prava u Sarajeva, pojsetila je u subotu, 12. aprila Fondaciju Istina Pravda Pomirenje (opširnije)

Grupa od trideset pet polaznika studija o genocidu i holokastu, koji je organizovan pri Institutu za istraživanje zločina protiv čovječnosti i međunarodnog prava iz Sarajeva, pojsetila je u subotu, 12.aprila, Tuzlu. U okviru jednodnevnog boravka studenti su posjetili Međunarodni centar za identifikacije, Kapiju, Memorijalni kompleks na Slanoj Banji i Fondaciju Istina Pravda Pomirenje gdje su imali susret sa načelnikom opštine Jasminom Imamovićem i predsjednikom Fondacije Sinanom Alićem.

U kratkom razgovoru sa polazanicima ovog studija Jasmin Imamović je govorio o nedostatku državne strategije kada je riječ o istraživanju i procesuiranju ratnih zločina. 


-Primjer Tuzle govori da se može raditi i drugačije. Mi smo bez ikakve rezerve podržali rad Fondacije Istina Pravda Pomirenje i pokazali kako se brani istina, naglasio je načelnik Imamović.

Predsjednik Fondacije Istina Pravda Pomirenje, Sinan Alić, upoznao je studente sa dosadašnjim aktivnostima Fondacije i posebno istakao angažman u sudskim procesima koji se vode u Beogradu (optužnica protiv Ilije Jurišića) i u Sarajevu (optužnica protiv generala Novaka Đukića za zločin na Kapiji).


- Osnovna zadaća Fondacije je da prikuplja dokumenta o ratu 1992-1995. a kada ti dokumenti pokažu da je riječ o ratnim zločinima, onda smatramo našom obavezom podnošenje krivičnih prijava. Upravo su u toku završne istražne radnje protiv odgovornih oficira Vojske Republike Srpske za permanentno granatiranje grada Tuzle u periodu 1992-1995. 
